
   Тема:  Әдәпле булу өчен  ни кирәк?

 Максат:Әдәпле булу өчен иң кирәкле сыйфатларны ачыклау һәм табу, укучыларның фикерләү, танып белү сәләтен, сөйләм телен, сөйләм культурасын  үстерү, өлкәннәргә кадер-хөрмәт хисләре, хезмәт ярату һәм күп белергә  омтылыш тәрбияләү.

Материал: дәреслек, 138-140 битләр, әдәплелек мәсьәләләре язылган карточкалар, мәкаль- әйтемнәр, хикәяләрдән өзекләр, “Ярый- ярамый” уены өчен кагыйдәләр, сюжетлы рәсемнәр, магнитофон.

Дәрес      барышы:

1. Укучыларны  дәрескә оештыру: 

а) исәнләшү;

б) укучыларны дәрескә әзерләү;

2. Яңа тема өстендә эшләү:

а)”Әдәплеләр шәһәре”дигән әкият белән таныштыру;

б)сүзлек өстендә эшләү: базмыйлар- кыенсыналар, оялалар;

в) әкиятнең эчтәлеге турында фикер алышу;

г)укучылардан әкиятне эчтән укыту;

    д)әдәплелеккә туры килә торган урыннарны табып укыту;

3. Дәрескә куелган “Әдәпле булу өчен ни кирәк? “дигән проблеманы чишү өстендә эшләү:

1 енче бирем: тормышта булган хәлләр турында укып танышканнан соң, төркемнәрдә әдәпле булу өчен ни кирәклеген ачыклау;

1 енче төркемгә:(2кыз сөйләшә)

Лилия: Күлмәгем матур булганмы?

Гөлшат: Матур...

Лилия:Кичә генә әнием алып кайтты!

Гөлшат:Сәдәфләре әллә нинди моның.Очсызлы товарлар кибетеннән алдыгызмы? Итәге дә озынрак...

Лилия: Үсәм бит әле мин.

Гөлшат:Үзеңә ярагач , ярар инде.

Сорау:

-Лилиянең яңа күлмәге шатлыгын Гөлшат ничек уртаклашкан?

-Гөлшат урынында булсагыз, сез нәрсә дияр идегез? (Укучылар ның җавабын тыңлау.)

2 нче төркемгә:

Әбисе Илнарны мәктәптән  тәмле аш пешереп көтте.Илнар кайту белән сумкасын идәнгә атты  да, киемнәрен салмыйча ашарга утырды. Әбисе: “Исән-сау кайттыңмы улым , бик ачыккансыңдыр инде, бар башта кулыңны юып кил”,-  диде.Илнар исә:”Әйдә, күп сөйләнмә , ашарга китер”, - диде.

Сораулар:-Илнар әбисе белән ничек сөйләшкән?

-Сез аның урынында булсагыз, нишләр идегез, нәрсә әйтер  идегез? (Укучылар җавабын тыңлау.)

Нәтиҗә: 

Димәк, әдәпле булу өчен тәмле телле булу кирәк!

2 нче бирем: Әдәби әсәрләрдән өзекләр тәкъдим итү, аларны дәвам итү һәм исем кую.

1 енче төркемгә:

Бер әбинең оныгы булган. Кечкенә кызчык йоклаган да йоклаган.Әбисе бөтен эшне үзе эшләгән: кызчык өчен икмәк пешергән, өй җыештырган, юган, теккән, эрләгән һәм суккан.

2 нче төркемгә:

Урамнан бер малай белән бер кыз килә. Алардан бераз алда бер әби бара. Аяк асты бик тайгак. Әби таеп китә дә егыла. Малай:

-Китапларымны тотып тор әле!- дип, кызга сумкасын бирә дә әбигә ярдәм итәргә ашыга.

Малай әйләнеп килгәч, кыз аңардан :

-Ул синең әбиеңме әллә?-дип сорый.

Нәтиҗә:

Әдәпле булу өчен инсафлы, игелекле булу кирәк.

· Сез үзегез инсафлымы? Сезгә кечкенә чактан ук таныш булган бер әкиятне искә төшерик әле. 

               “Өч кыз”әкияте сәхнәләштерелә.

3 енче бирем.Һәр төркемгә рәсемнәр тарату һәм рәсемнәр буенча хикәя төзү.

1 енче төркемдәгеләр  әдәпле булу өчен хезмәт ярату кирәклеген ачыклыйлар. Шул ук төркемнән бер укучы “Минем көндәлек эшләрем” темасына төзегән хикәясен сөйли.

2нче төркемдәгеләр дә рәсем буенча хикәя төзиләр. Әдәпле булу өчен шат куңелле булу кирәклеген ачыклыйлар. Төркемнән бер укучы үзенең гаиләсе турында, шат күңелле булулары һәм сәнгатьнеяратулары турында сөйли.

Физкультминутка: татар халык җыры “Әпипә” башкарыла.

4 енче бирем: “Мин башлыйм, син тәмамла” уенын уйнау. Укытучы мәкальләрнең башын әйтә, укучылар азагын тәмамлый.

а)Әдәпленең  күлмәге дә .... ..... .

б)Яхшы сүз җанга рәхәт, ....   ....   .....  ........       .

в)Кем арбасына утырсаң, .....   .....    .........      .

г)Сабырлык төбе  - ....    .....   .

д)Ялкау өчен .....     .......  .

е)Олыласаң олыны .........     ......  .

ё)Чир китәр ,  …..   …..  .

2.Әдәплелек турында мәсьәләләр чишү. (Дәреслек, 129 бит.)

3.”Ярый-ярамый” уены уйнау.

*Авызыңны кулъяулык  яки учың белән капламыйча йөткерергә ......  .

*Өй эчендә беркем булмаса да исәнләшергә  ....    .

*Каты итеп кычкырып көләргә ......  .
*Зурларга һәм кечкенәләргә урын бирергә ....  .

*Сөйләшкәндә кешене бүлдерергә ......  .
*Кешенең яңа алган әйберен котларга ....    .

*Ашаганда авызыңны чәпелдәтергә ......     .

*Һәрвакыт чиста киенеп ,юынып йөрергә .... .

*Ислемайга коенырга ......     .

*Дәресләреңне вакытында хәзерләргә  ....      .

*Кулларыңны кесәгә тыгып  йөрергә ......   .

*Өстәл артына зурлардан алда утырырга  ......  .

*Кешегә  килгән хатларны укырга ......    .

*Һәрвакыт өлкәннәрне хөрмәт итәргә ....   .

Нәтиҗә: 

Әдәпле булу өчен күп укырга, күп белергә кирәк.

4.Дәресне йомгаклау. 

а) Сорауларга җавап алу.

-Бүгенге дәрестә нинди проблеманы чиштек?

-Әдәпле булу өчен ни кирәк?(Тәмле телле булу, инсафлы булу, хезмәт ярату, шат күңелле булу, күп уку,күп белү.)

б)Үзбәя.(Билге кую)

в) Өй эше бирү. “Безгә кунак килде” дигән хикәя төзергә. Кунакны каршы алу , озату, кунак белән аралашу кагыйдәләрен белергә.     
